ՆԱԽԱԳԻԾ

 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ 
 
Ո Ր Ո Շ ՈՒ Մ
………….............................. 2017  թվականի N ……….. – Ն
ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ՀԱՎԱՏԱՐՄԱԳՐՎԱԾ ԴԻՎԱՆԱԳԻՏԱԿԱՆ ՆԵՐ​​ԿԱՅԱՑՈՒՑՉՈՒԹՅՈՒՆՆԵՐԻ ԵՎ ՀՅՈՒՊԱՏՈՍԱԿԱՆ ՀԻՄՆԱՐԿՆԵՐԻ, ԴՐԱՆՑ ՀԱՎԱՍԱՐԵՑՎԱԾ ՄԻՋԱԶ​ԳԱՅԻՆ ԿԱԶՄԱԿԵՐՊՈՒ​ԹՅՈՒՆ​ՆԵՐԻ ԿՈՂՄԻՑ ԴՐՈՇ​ՄԱՎՈՐՄԱՆ ԵՆԹԱԿԱ ԱՊՐԱՆՔՆԵՐՆ ԱՌԱՆՑ ԴՐՈՇՄԱՎՈՐՄԱՆ ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆ ՆԵՐՄՈՒԾԵԼՈՒ ՀԱՄԱՐ ՄԱՔՍԱՅԻՆ ՄԱՐՄՆԻ ԿՈՂՄԻՑ ՀԱՄԱՁԱՅՆՈՒԹՅԱՆ ՏՐՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ 

Հիմք ընդունելով Հայաստանի Հանրապետության հարկային օրենսգրքի 392-րդ հոդվածի 1-ին մասի 3-րդ կետը` Հայաստանի Հանրապետության կառավարությունը որոշում է.
1. Սահմանել Հայաստանի Հանրապետությունում հավատարմագրված դիվանագիտական ներ​​կայացուցչությունների և հյուպատոսական հիմնարկների, դրանց հավասարեցված միջազ​գային կազմակերպու​թյուն​ների կողմից դրոշ​մավորման ենթակա ապրանքներն առանց դրոշմավորման Հայաստանի Հանրապետություն ներմուծելու համար մաքսային մարմնի կողմից համաձայնության տրման կարգը՝ համաձայն հավելվածի: 

2. Սույն որոշումն ուժի մեջ է մտնում 2018 թվականի հունվարի 1-ից:
Հավելված 
ՀՀ կառավարության 2017թվականի
______________-ի ______-ի N _____-Ն որոշման

Կ Ա Ր Գ

ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ՀԱՎԱՏԱՐՄԱԳՐՎԱԾ ԴԻՎԱՆԱԳԻՏԱԿԱՆ ՆԵՐ​​ԿԱՅԱՑՈՒՑՉՈՒԹՅՈՒՆՆԵՐԻ ԵՎ ՀՅՈՒՊԱՏՈՍԱԿԱՆ ՀԻՄՆԱՐԿՆԵՐԻ, ԴՐԱՆՑ ՀԱՎԱՍԱՐԵՑՎԱԾ ՄԻՋԱԶ​ԳԱՅԻՆ ԿԱԶՄԱԿԵՐՊՈՒ​ԹՅՈՒՆ​ՆԵՐԻ ԿՈՂՄԻՑ ԴՐՈՇ​ՄԱՎՈՐՄԱՆ ԵՆԹԱԿԱ ԱՊՐԱՆՔՆԵՐՆ ԱՌԱՆՑ ԴՐՈՇՄԱՎՈՐՄԱՆ ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆ ՆԵՐՄՈՒԾԵԼՈՒ ՀԱՄԱՐ ՄԱՔՍԱՅԻՆ ՄԱՐՄՆԻ ԿՈՂՄԻՑ ՀԱՄԱՁԱՅՆՈՒԹՅԱՆ ՏՐՄԱՆ 
1. Սույն կարգով կարգավորվում են Հայաստանի Հանրապետությունում հավատարմագրված դիվանագիտական ներ​​կայացուցչությունների և հյուպատոսական հիմնարկների, դրանց հավասարեցված միջազ​գային կազմակերպու​թյուն​ների (այսուհետ՝ դիվանագիտական ներ​​կայացուցչություններ) կողմից դրոշ​մավորման ենթակա ապրանքներն առանց դրոշմավորման Հայաստանի Հանրապետություն ներմուծելու համար մաքսային մարմնի կողմից համաձայնության տրման հետ կապված հարաբերությունները:

2. Դրոշ​մավորման ենթակա ապրանքներն առանց դրոշմավորման Հայաստանի Հանրապետություն ներմուծելու համար մաքսային մարմնի կողմից համաձայնություն (այսուհետ՝ համաձայնություն) տալը՝ սույն կարգին համապատասխան առանց դրոշմավորման ապրանքների բացթողումն է, ԵՏՄ անդամ պետությունից ցամաքային տրանսպորտով ապրանքների ներմուծման դեպքում՝ «մաքսային տարանցում» մաքսային ընթացակարգով ապրանքների ձևակերպման գործընթացն ավարտելն է, իսկ ԵՏՄ անդամ պետությունից օդային տրանսպորտով ապրանքների տեղափոխման դեպքում՝ առանց դրոշմավորման ներմուծելն է: 
3. Դիվանագիտական ներ​​կայացուցչությունները կամ մաքսային հայտարարագրում իրականացնելու իրավասություն ունեցող այլ անձինք Հայաստանի Հանրապետության հարկային օրենսգրքով սահմանված՝ դրոշմավորման ենթակա ապրանքները Հայաստանի Հանրապետություն առանց դրոշմավորման ներմուծելու համար մաքսային մարմին են ներկայացնում ապրանքների ցանկ (այսուհետ՝ ցանկ)՝ համաձայն սույն հավելվածով սահմանված ձևի: Ցանկը ներկայացվում է էլեկտրոնային եղանակով: Ցանկում ներառվում են այն ապրանքները, որոնց առանց դրոշմավորման ներմուծման համար անհրաժեշտ է մաքսային մարմնի համաձայնությունը:
4. Ցանկի ներկայացման համար, բացառությամբ ԵՏՄ անդամ պետությունից օդային տրանսպորտով ապրանքների ներմուծման դեպքերի, կիրառվում է մաքսային կամ տարանցման հայտարարագրի հետևյալ դասակարգիչը՝
	09018
	Առանց դրոշմավորելու ներմուծվող ապրանքների ցանկ


5. Ցանկը մաքսային մարմին է ներկայացվում մինչև մաքսային ընթացակարգով ապրանքների բացթողնումը, իսկ ԵՏՄ անդամ պետությունից ապրանքների ներմուծման դեպքում՝ մաքսային տարանցում» մաքսային ընթացակարգով ձևակերպված ապրանքների տարանցման ընթացակարգի ավարտը:  
6. Մաքսային մարմինը ցանկի տվյալները համեմատում է գրանցման ներկայացված մաքսային հայտարարագրով (ԵՏՄ մաքսային օրենսգրքին համապատասխան ցամաքային տրանսպորտով ներմուծման դեպքում տարանցման հայտարարագրով) հայտարարագրվող, իսկ ԵՏՄ ապրանքները ԵՏՄ անդամ պետություններից օդային տրանսպորտով ներմուծման դեպքում ուղեկցող փաստաթղթում նշված համապատասխան ապրանքների տվյալների հետ և դրանց համապատասխանության դեպքում տալիս համաձայնություն: 
7. Ցանկում ներառված տվյալների և մաքսային հայտարարագրով (ԵՏՄ մաքսային օրենսգրքին համապատասխան ցամաքային տրանսպորտով ներմուծման դեպքում տարանցման հայտարարագրով) հայտարարագրվող, իսկ ԵՏՄ ապրանքները ԵՏՄ անդամ պետություններից օդային տրանսպորտով ներմուծման դեպքում ուղեկցող փաստաթղթում նշված համապատասխան ապրանքների տվյալների միջև անհամապատասխանություններ առաջանալու դեպքում ցանկը ճշգրտվում է սույն կարգի 3-րդ կետով նշված անձանց կողմից, որից հետո մաքսային մարմնի կողմից տրվում է համաձայնություն:
8. Մաքսային մարմնի կողմից համաձայնություն չտրվելու դեպքում՝ ցանկում ներառված ապրանքները պետք է դրոշմավորվեն դիվանագիտական ներ​​կայացուցչությունների կողմից, օրենսդրությամբ սահմանված ընդհանուր կարգով, մինչև մաքսային ընթացակարգով ապրանքների բացթողնումը, իսկ ԵՏՄ անդամ պետությունից ապրանքների ներմուծման դեպքում՝ «մաքսային տարանցում» մաքսային ընթացակարգով ձևակերպված ապրանքների տարանցման ընթացակարգի ավարտը:    
                                                                                                                                                   Ձև 

ՀՀ կառավարության 2017թվականի
______________-ի ______-ի N _____-Ն որոշման
	ՑԱՆԿ
առանց դրոշմավորելու ներմուծվող ապրանքների
 
	Փաստաթղթի հերթական համարը

_________________________________________________________

(լրացվում է մաքսային մարմնի կողմից)

	1.Հարկ վճարողի հաշվառման համարը (ՀՎՀՀ)
	
	
	
	
	
	
	
	

	2. Հայաստանի Հանրապետությունում հավատարմագրված դիվանագիտական ներ​​կայացուցչության և հյուպատոսական հիմնարկի, դրանց հավասարեցված միջազ​գային կազմակերպու​թյան անվանումը 
	

	3.Գտնվելու վայրը 
	

	4. Հաշվառված մաքսատան ծածկագիրը
	

	5. Հ/Հ

6.Ծածկագիրն ըստ

ԱՏԳ ԱԱ

7.Ապրանքախմբի համառոտ անվանումը
8. Ապրանքատեսակի անվանումը
9.Ենթատեսակը (նկարագիրը)

10.Ապրանքի չափման միավորն ըստ մաքսային հայտարարագրի
11. Ապրանքատեսակի քանակն ըստ մաքսային հայտարարագրի



Հայաստանի Հանրապետությունում հավատարմագրված դիվանագիտական 

ներ​​կայացուցչության և հյուպատոսական հիմնարկի, դրանց
 հավասարեցված միջազ​գային կազմակերպու​թյան պատասխանատու անձի  _____________________________________________________
                                                                                                                                                                             (ստորագրությունը, անունը, ազգանունը)
«___» _____________ 20    թ
  □  Հաստատված է մաքսային մարմնի  պատասխանատու անձի  կողմից
1. 1-ին կետում լրացվում է հարկ վճարողի հաշվառման համարը (ՀՎՀՀ),
2. 2-րդ կետում լրացվում է Հայաստանի Հանրապետությունում հավատարմագրված դիվանագիտական ներ​​կայացուցչության և հյուպատոսական հիմնարկի, դրանց հավասարեցված միջազ​գային կազմակերպու​թյան անվանումը, տեղեկությունների ընդունման ծրագրի կողմից՝ ինքնաշխատ,
3.  3-րդ կետում լրացվում է Հայաստանի Հանրապետությունում հավատարմագրված դիվանագիտական ներ​​կայացուցչության և հյուպատոսական հիմնարկի, դրանց հավասարեցված միջազ​գային կազմակերպու​թյան գտնվելու վայրը, տեղեկությունների ընդունման ծրագրի կողմից՝ ինքնաշխատ,
4. 4-րդ կետում լրացվում է Հայաստանի Հանրապետությունում հավատարմագրված դիվանագիտական ներ​​կայացուցչության և հյուպատոսական հիմնարկի, դրանց հավասարեցված միջազ​գային կազմակերպու​թյան հաշվառված մաքսատան ծածկագիրը, տեղեկությունների ընդունման ծրագրի կողմից՝ ինքնաշխատ,

5. 5-րդ կետում լրացվում է hերթական համարն ըստ մաքսային հայտարարագրի կամ տարանցման հայտարարագրի, իսկ դրա բացակայության դեպքում՝ ըստ ուղեկցող փաստաթղթերի ապրանքի համարի:
6. 6-րդ կետում լրացվում է դրոշմավորման ենթակա ապրանքների ծածկագիրն ըստ Արտաքին տնտեսական գործունեության ապրանքների անվանացանկ դասակարգչի, օրինակ՝ 3004,

 7. 7-րդ կետում լրացվում է Հայաստանի Հանրապետության հարկային օրենսգրքով սահմանված դրոշմավորման ենթակա ապրանքախմբի համառոտ անվանումը, օրինակ՝ դեղամիջոց,

8. 8-րդ կետում լրացվում է ապրանքատեսակի անվանումը, օրինակ՝ կետոնալ,

9. 9-րդ կետում լրացվում է ապրանքի ենթատեսակը (նկարագիրը), օրինակ՝ 2,5% գել,

10. 10-րդ կետում լրացվում է ապրանքի չափման միավորն ըստ ապրանքների մաքսային հայտարարագրի կամ տարանցման հայտարարագրի, իսկ դրա բացակայության դեպքում՝ ըստ ուղեկցող փաստաթղթերի,

11. 11-րդ կետում լրացվում է ներմուծվող՝ դրոշմավորման ենթակա ապրանքների քանակն ըստ մաքսային հայտարարագրի կամ տարանցման հայտարարագրի, իսկ դրա բացակայության դեպքում՝ ըստ ուղեկցող փաստաթղթերի:

Մաքսային մարմնի կողմից համաձայնության դեպքում մաքսային մարմնի պատասխանատու անձի կողմից կատարվում է նշում ցանկի ներքևի մասում:

Հիմնավորում
«Հայաստանի Հանրապետությունում հավատարմագրված դիվանագիտական ներ​​կայացուցչությունների և հյուպատոսական հիմնարկների, դրանց հավասարեցված միջազ​գային կազմակերպու​թյուն​ների կողմից դրոշ​մավորման ենթակա ապրանքներն առանց դրոշմավորման Հայաստանի Հանրապետություն ներմուծելու համար մաքսային մարմնի կողմից համաձայնության տրման կարգը սահմանելու մասին» ՀՀ կառավարության որոշման նախագծի վերաբերյալ
1. Իրավական ակտի անհրաժեշտությունը (նպատակը). 
Նախագիծը մշակվել է ի կա​տա​​​​րումն Հա​յաս​տա​​​նի Հանրապետության վարչապետի 2017 թվականի հունվարի 19-ի թիվ 35-Ա որոշման: Նախագծի նպատակը ՀՀ Ազգային Ժողովի կողմից 2016 թվականի հոկտեմբերի 4-ին ըն​դուն​ված` Հայաստանի Հանրապետության հարկային օրենսգրքով  (այսուհետ՝ Օրենսգիրք) սահմանված պահանջների ապա​​​​հովելն է:
2. Կարգավորման հարաբերությունների ներկա վիճակը և առկա խնդիրները. 
Գործող օրենսդրությամբ  դրոշմավորման ենթակա ապրանքների դրոշմավորման առումով Հայաստանի Հանրապետությունում հավատարմագրված դիվանագիտական ներ​​կայացուցչությունների և հյուպատոսական հիմնարկների, դրանց հավասարեցված միջազ​գային կազմակերպու​թյուն​ների համար առանձնահատկություններ չկան սահմանված: Սակայն Օրենսգրքով սահմանվել է, որ 2018 թվականի հունվարի 1-ից դրոշմավորման ենթակա չեն՝ Հայաստանի Հանրապետությունում հավատարմագրված դիվանագիտական ներկայացուցչությունների և հյուպատոսական հիմնարկների, դրանց հավասարեցված միջազգային կազմակերպությունների կողմից Հայաստանի Հանրապետություն ներմուծվող դրոշմավորման ենթակա ապրանքները՝ Հայաստանի Հանրապետության կառավարության սահմանած կարգով մաքսային մարմնի կողմից տրվող համաձայնության հիման վրա: Հայաստանի Հանրապետությունում օտարվող որոշ ապրանքների դրոշմավորման պահանջի սահմանումը նպատակ ունի հնարավորինս հսկել իրացման շրջանառության ծավալները և կանխել դրանց թաքցնելը: Հաշվի առնելով, որ Հայաստանի Հանրապետությունում հավատարմագրված դիվանագիտական ներ​​կայացուցչությունները և հյուպատոսական հիմնարկները, դրանց հավասարեցված միջազ​գային կազմակերպու​թյուն​ները ներմուծում են ապրանքներ սեփական կարիքների համար և դրանց օտարում չեն իրականացնում, նպատակահարմար է համարվել վերջիններիս համար հնարավորություն ստեղծել չդրոշմավորել ներմուծվող ապրանքները:
3. Նախագծի մշակման գործընթացում ներգրավված ինստիտուտները և անձինք. 
Նա​​​խա​​​գի​ծը մշակվել է ՀՀ ԿԱ պետական եկամուտների կոմիտեի կող​մից:
4. Իրավական ակտի ընդունման արդյունքում ակնկալվող արդյունքը. 

Նախագծի ընդուն​​ման արդ​յուն​քում Հայաստանի Հանրապետությունում հավատարմագրված դիվանագիտական ներկայացուցչությունները և հյուպատոսական հիմնարկները, դրանց հավասարեցված միջազգային կազմակերպությունները հնարավորություն կունենան իրենց կողմից Հայաստանի Հանրապետություն ներմուծել ապրանքներ առանց դրոշմավորելու:
Տեղեկանք
«Հայաստանի Հանրապետությունում հավատարմագրված դիվանագիտական ներ​​կայացուցչությունների և հյուպատոսական հիմնարկների, դրանց հավասարեցված միջազ​գային կազմակերպու​թյուն​ների կողմից դրոշ​մավորման ենթակա ապրանքներն առանց դրոշմավորման Հայաստանի Հանրապետություն ներմուծելու համար մաքսային մարմնի կողմից համաձայնության տրման կարգը սահմանելու մասին» ՀՀ կառավարության որոշման նախագծի ընդունման առնչությամբ այլ իրավական ակտերի ընդունման անհրաժեշտության վերաբերյալ
«Հայաստանի Հանրապետությունում հավատարմագրված դիվանագիտական ներ​​կայացուցչությունների և հյուպատոսական հիմնարկների, դրանց հավասարեցված միջազ​գային կազմակերպու​թյուն​ների կողմից դրոշ​մավորման ենթակա ապրանքներն առանց դրոշմավորման Հայաստանի Հանրապետություն ներմուծելու համար մաքսային մարմնի կողմից համաձայնության տրման կարգը սահմանելու մասին» ՀՀ կառավարության որոշման նախագծի ընդուն​​ման առն​չությամբ այլ իրա​վա​կան ակ​տե​​րի ըն​դուն​​ման անհ​րա​ժեշ​տու​թյուն չի առա​​ջա​նում:
Տեղեկանք
«Հայաստանի Հանրապետությունում հավատարմագրված դիվանագիտական ներ​​կայացուցչությունների և հյուպատոսական հիմնարկների, դրանց հավասարեցված միջազ​գային կազմակերպու​թյուն​ների կողմից դրոշ​մավորման ենթակա ապրանքներն առանց դրոշմավորման Հայաստանի Հանրապետություն ներմուծելու համար մաքսային մարմնի կողմից համաձայնության տրման կարգը սահմանելու մասին» ՀՀ կառավարության որոշման նախագծի ընդունմամբ պետական եկամուտների նվազեցման կամ ծախսերի ավելացման մասին
«Հայաստանի Հանրապետությունում հավատարմագրված դիվանագիտական ներ​​կայացուցչությունների և հյուպատոսական հիմնարկների, դրանց հավասարեցված միջազ​գային կազմակերպու​թյուն​ների կողմից դրոշ​մավորման ենթակա ապրանքներն առանց դրոշմավորման Հայաստանի Հանրապետություն ներմուծելու համար մաքսային մարմնի կողմից համաձայնության տրման կարգը սահմանելու մասին» ՀՀ կառավարության որոշման նախագծի ընդուն​​մամբ պե​տական եկա​​մուտ​ների նվա​զե​​ցում կամ ծախ​​​սերի ավելա​ցում տեղի չի ունե​նա:
ԱՄՓՈՓԱԹԵՐԹ

«Հայաստանի Հանրապետությունում հավատարմագրված դիվանագիտական ներ​​կայացուցչությունների և հյուպատոսական հիմնարկների, դրանց հավասարեցված միջազ​գային կազմակերպու​թյուն​ների կողմից դրոշ​մավորման ենթակա ապրանքներն առանց դրոշմավորման Հայաստանի Հանրապետություն ներմուծելու համար մաքսային մարմնի կողմից համաձայնության տրման կարգը սահմանելու մասին» ՀՀ կառավարության որոշման նախագծի վերաբերյալ ներկայացված առաջարկությունների
	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության  բովանդակությունը
	Կատարված

փոփոխությունները

	ՀՀ ֆինանսների նախարարություն

28.02.2017թ. 

N01/2-3/3259-17
	Նախագծով հաստատվող հավելվածի 2-րդ կետի համաձայն, դիվա​նագիտա​կան ներ​​կայացուցչությունները ՀՀ հարկային օրենսգրքով սահման​ված՝ դրոշմավորման ենթակա ապրանքները Հայաստանի Հանրապետություն առանց դրոշմավորման ներ​մու​ծելու համար էլեկտրոնային եղանակով մաքսային մարմին են ներ​կայացնում իրենց կողմից լրաց​ված ապրանքների ցանկը, իսկ 3-րդ կետի համաձայն, ցանկը մաքսային մարմնին է ներկա​յաց​վում մաքսային հայտարարագրի հետ միաժամանակ:

Միաժամանակ, Մաքսային միության մաքսային օրենսգրքի 179-րդ հոդվածի 2-րդ մասի համաձայն, ապրանքների մաքսային հայտարարագրումն իրականացվում է հայտա​րա​րա​տուների կամ մաքսային ներկայացուցիչների կողմից, որոնք գործում են հայտա​րա​րա​տուի անունից և նրա հանձնարարությամբ:

Հաշվի առնելով վերոգրյալը՝ գտնում ենք, որ նախագծով հաստատվող հավելվածի 2-րդ և 3-րդ կետերը անհրաժեշտ է վերախմբագրել՝ սահմանելով, որ դրանցով նշված փաս​տաթղթերը մաքսային մարմին կարող են ներկայացվել ոչ միայն դիվա​նագիտա​կան ներ​​կայացուցչությունների, այլ նաև Մաքսային միության մաքսային օրենսգրքի շրջա​նակ​ներում մաքսային հայտարարագրում իրականացնելու իրավասություն ունեցող անձանց կողմից:

Նախագծով հաստատվող հավելվածի 4-րդ կետի համաձայն, մաքսային մարմինը ցան​կի տվյալները համեմատում է մաքսային հայտարարագրով հայտարարագրված համա​պա​տաս​խան ապրանքների տվյալների հետ և դրանց համապատասխանության դեպքում իրա​​կանացնում է ապրանքների մաքսային ընթացակարգով ձևակերպման գործընթաց:

Միաժամանակ, մաքսային միության մաքսային օրենսգրքի 190-րդ հոդվածով սահ​ման​​ված են մաքսային հայտարարագրի ներկայացման և գրանցման հետ կապված հարա​բեր​ությունները, մասնավորապես՝ նույն հոդվածի 7-րդ մասի համաձայն, գրանցման պահից մաք​սային հայտարարագիրը դառնում է իրավական նշանակություն ունեցող փաս​տերի մասին վկայող փաստաթուղթ:

Հաշվի առնելով վերոգրյալը, ինչպես նաև տարընթերցումներից խուսափելու նպա​տակով առաջարկում ենք վերոնշյալ կետը վերախմբագրել՝ սահմանելով, որ մաքսային մար​մինը ցանկի տվյալները համեմատում է գրանցման ներկայացված, մաքսային հայտա​րա​րագրով հայտարարագրվող, այլ ոչ թե մաքսային հայտարարագրով հայտարարագրված համա​​​պատաս​խան ապրանքների տվյալների հետ: Նմանատիպ փոփո​խություն առաջար​կում ենք կատարել նաև նախագծով հաստատվող հավելվածի 5-րդ կետում:     

Նախագծով հաստատվող հավելվածի 5-րդ կետի համաձայն, ցանկում ներառված տվյալների և մաքսային հայտարարագրով հայտարարագրված համապատասխան ապրանք​​​​​​​​ների տվյալների միջև անհամապատասխանություններ առաջանալու դեպքում դրանք ճշգրտվում են, որից հետո իրականացվում է ապրանքների մաքսային ընթա​ցա​կար​գով ձևակերպման գործընթացը:

Այդ կապակցությամբ, առաջարկում ենք հստակեցնել անհամա​պատասխա​նություն​ների ճշգրտման ժամկետները՝ հաշվի առնելով այն, որ մաքսային միության մաքսային օրենսգրքի 190-րդ հոդվածի 3-րդ կետի համաձայն, մաքսային մարմինն իրականացնում է մաք​​սային հայտարարագրի գրանցումը կամ մերժում է դրա գրանցումը մաքսային հայտա​րա​​րագիրը ներկայացնելու պահից առավելագույնը 2 ժամվա ընթացքում:   

Բացի այդ, հարկ ենք համարում հայտնել նաև, որ նախագծով կարգավորված չեն ԵԱՏՄ անդամ պետու​թյուն​ներից ցամաքային և օդային տրանսպորտային միջոցներով իրա​կա​​նացվող ներմուծումների դեպքում մաքսային մար​մնի կողմից համա​ձայնու​թյան տրման հետ կապված հարաբերությունները: 
	Ընդունվել են, կատարվել են  համապատասխան փոփոխություններ:



	ՀՀ տնտեսական զարգացման և ներդրումների նախարարություն

21.02.2017թ. 

 N05/11.4/1652-17
	Առարկություններ և առաջարկություններ չկան:
	

	ՀՀ արդարադատության նախարարություն

11.04.2017թ.

01/14/5816-17
	Նախագիծը համապատասխանում է Հայաստանի Հանրապետության օրենսդրության պահանջներին: 

	

	ՀՀ ֆինանսների նախարարի առաջին տեղակալ Ա. Ջանջուղազյան
	 Հաշվի առնելով այն հանգամանքը, որ նախագծով կարգավորված չեն ԵԱՏՄ անդամ օդային տրանսպորտային միջոցներով իրականացվող ներմուծումների դեպքում մաքսային մարմնի կողմից համաձայնության տրման հետ կապված հարաբերությունները՝ առաջարկում ենք.
1) նախագծով հաստատվող հավելվածի 2-րդ կետը շարադրել հետևյալ խմբագրությամբ.

«Դրոշմավորման ենթակա ապրանքներն առանց դրոշմավորման Հայաստանի Հանրապետություն ներմուծելու համար մաքսային մարմնի կողմից համաձայնություն (այսուհետ՝ համաձայնություն) տալը՝ սույն կարգին համապատասխան առանց դրոշմավորման ապրանքների բացթողումն է, ԵՏՄ անդամ պետությունից ցամաքային տրանսպորտով ապրանքների ներմուծման դեպքում՝ «մաքսային տարանցում» մաքսային ընթացակարգով ապրանքների ձևակերպման գործընթացն ավարտելն է, իսկ ԵՏՄ անդամ պետությունից օդային տրանսպորտով ապրանքների տեղափոխման դեպքում՝ առանց դրոշմավորման ներմուծելն է:»,

2) նախագծով հաստատվող հավելվածի 4-րդ կետը, բացառությամբ ցանկի, շարադրել հետևյալ խմբագրությամբ.

«Ցանկի ներկայացման համար, բացառությամբ ԵՏՄ անդամ պետությունից օդային տրանսպորտով ապրանքների ներմուծման դեպքերի, կիրառվում է մաքսային կամ տարանցման հայտարարագրի հետևյալ դասակարգիչը՝»,

3) նախագծով հաստատվող հավելվածի 6-րդ կետը շարադրել հետևյալ խմբագրությամբ.

«Մաքսային մարմինը ցանկի տվյալները համեմատում է գրանցման ներկայացված մաքսային հայտարարագրով (ԵՏՄ մաքսային օրենսգրքին համապատասխան ցամաքային տրանսպորտով ներմուծման դեպքում տարանցման հայտարարագրով) հայտարարագրվող, իսկ ԵՏՄ ապրանքները ԵՏՄ անդամ պետություններից օդային տրանսպորտով ներմուծման դեպքում ուղեկցող փաստաթղթում նշված համապատասխան ապրանքների տվյալների հետ և դրանց համապատասխանության դեպքում տալիս համաձայնություն,

4) նախագծով հաստատվող հավելվածի 7-րդ կետը շարադրել հետևյալ խմբագրությամբ.

«Ցանկում ներառված տվյալների և մաքսային հայտարարագրով (ԵՏՄ մաքսային օրենսգրքին համապատասխան ցամաքային տրանսպորտով ներմուծման դեպքում տարանցման հայտարարագրով) հայտարարագրվող, իսկ ԵՏՄ ապրանքները ԵՏՄ անդամ պետություններից օդային տրանսպորտով ներմուծման դեպքում ուղեկցող փաստաթղթում նշված համապատասխան ապրանքների տվյալների միջև անհամապատասխանություններ առաջանալու դեպքում ցանկը ճշգրտվում է սույն կարգի 3-րդ կետով նշված անձանց կողմից, որից հետո մաքսային մարմնի կողմից տրվում է համաձայնություն:»:
	1) Ընդունվել է, նախագծով հաստատվող հավելվածի 2-րդ կետը շարադրվել է առաջարկվող խմբագրությամբ,
2) Ընդունվել է, նախագծով հաստատվող հավելվածի 4-րդ կետը, բացառությամբ ցանկի, շարադրվել է առաջարկվող խմբագրությամբ,
3) Ընդունվել է, նախագծով հաստատվող հավելվածի 6-րդ կետը շարադրվել է առաջարկվող խմբագրությամբ,
4) Ընդունվել է, նախագծով հաստատվող հավելվածի 7-րդ կետը շարադրվել է առաջարկվող խմբագրությամբ:

